
 
 

 

 4تر 1 له : د پاڼو شمیره

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 لیکوال په غاړه ده ، هیله من یو خپله لیکنه له رالیږلو مخکې په ځیر و لولـئ: دلیکنې د لیکنیزې بڼې پازوالي د یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 د سركوزو والګى 
 

(H1N1 ) 
 
 

H1 N1   ه شى دى؟څ  
 

  DNAاو یا    RNAوایرس د ژوندیو موجوداتو تر ټولو كوچنى موجود دى، چې د حجرې له ډېرې وړې برخې یانې  
څخه جوړ شوى دى. وایرس یوازې د نورو ژوندي سارو په بدن كې د تكثر وړتیا لري، په محیط كې دغه امكان 

   ورته نشته.
 

H1N1     انفلونزا دى  Aد  وایرس  له  ، ګروپ  دوى  RNA    چې  د  وایرسونه  انفلونزا  د  دى.  رغېدلى  د     څخه 
  .  A, B, Cنیوكلوپروتین انتي جینیك خاصیت پر اساس په درې ګروپونو ویشل كېږي: 

H    اوN   په    بیاmatrix    .دي جینونه  انتي  اړوند  پورې    Nاو    hemagglutinineله    Hپروتین 
    څخه اخیستل شوي توري دي. neuramindase   له
 

انفلونزا وایرس   ( بلل كېږي. د  genum)له اتو ټوټو یا سګمنتونو رغېدلې ده، چې هره ټوټه یې جینوم    RNAد 
   انسان، مرغانو او خنزیرو د والګي وایرسونه په همدې جینومونو سره پېژندل كېږي.

  ولې د سركوزو والګى انسان ته سرایت كوي؟
 

د سركوزو تنفسي سیستم حجرو ته د والګي هر ډول وایرس ننوتى شي. مثلاٌ په عین وخت كې ممكن د انسان، د  
یا   تكثر  وایرسونه  دغه  چې  كله  ننوځي.  ته  حجرې  یوې  سركوزي  د  واړه  درې  وایرسونه  خنزیرو  د  او  مرغانو 

replication    .كوي، كېداى شي چې جینومونه یې سره ګډوډ شيH1N1     ،وایرس همداسې یو ګډوله وایرس دى
پېنځه یې د خنزیر، دوه یې د مرغانو او یو یې د انسان د انفلونزا وایرس جینوم دى. په    ،چې له اتو جینومونو څخه

  انسان او خنزیر دواړو ته سرایت كوي.  H1N1همدې وجه 
 

  اپيديمولوژي:
 

  ۳۵۰   یوازې  H1N1نېټه د    ۱۱كال د لړم په  (  ۱۳۸۸د افغانستان د عامې روغتیا وزارت د رپوټ له مخې د روان )
ته واوښته. له دې شمېرې څخه د ناروغي    ۷۰۰نېټه دغه شمېره    ۱۲واقعې تثبیت شوې وې؛ خو یوه ورځ وروسته په  

  د خپرېدا د چټكوالي اندازه څرګندېږي.
 

هر څوك په دې ناروغۍ اخته كېداى شي؛ خو تر پېنځو كالو كم عمره ماشومان، امیدوارې ښځې او تر پینځه شپیتو 
كالو د ډېر عمر كسان له زیات خطر سره مخ دي. همدارنګه هغه كسان چې شكره، توبركلوز، د زړه ناروغۍ، د  

  ، دیابت او چاغي لري، په دې مرض تر نورو زیات اخته كېږي.COPDتنفسي سیستم مزمنې ناروغۍ لكه استما او  
 

   د ناروغۍ منبع:
 

وایرس    H1N1ناروغ انسان او په والګي اخته خنزیر د مرض منبعې دي. كله چې ناروغ ټوخېږي یا پرنجېږي، د  
په بڼه ګرځي.   air dropletد ناروغ له خولې او پوزې بهر ته پاشل كېږي. وایرس په هوا كې د هوایي څاڅكو یا  

، قلم، كاغذ، كالي او نورو شیانو هم كېني او تر اتو ساعتونو پورې    وایرس په محیط كې پر شته شیانو لكه لوښي، میز

  ناروغۍ    ژوندى پاتېږي. ناروغ د مریضۍ تر پیلېدا یوه ورځ مخكې نورو ته د وایرس د لېږدولو وړتیا مومي او له 
   ورځو پورې هم مرض خپرولاى شي. ۷-۵ وروسته تر

 

  د سرايت لارې:
 

كه سړى له ناروغ سره نژدې تماس ولري؛ نو وایرس نېغ په نېغه د هغه تنفسي سیستم ته ننوځي. همدارنګه كه سړى  
هم په مرض اخته    ،په وایرس ككړو شیانو باندې لاس ووهي او بیا خپل لاس په خولې، پوزې یا سترګو كې وموښي

  كېږي. كه څوك د ناروغ په نامینځلو لوښو كې خواړه وخوري، كېداى شي چې مریض شي.
 

  كلينيك
 

ننوځي،   ته  بدن  انسان  د  وایرس  چې  كله  دوره:  )پراختیا(  تفریخ  تكثر    ۳-۱د  چې  نیسي،  وخت  پورې  ورځو 
(replication .وكړي او ګڼ شمیر حجرې په مرض اخته كړي ).وروسته بیا د ناروغۍ نښې نښانې پیلېږي  

  اعراض او علایم
 

ناروغي ناببره پیلېږي. دغه ناروغي كېداى شي سپكه )خفیفه( اوسي، ناروغ لكه موسمي والګي بې له تبې وټوخېږي،  
سړي ته درنه )شدیده( ناروغي هم پیدا كولاى   H1N1ورځو كې ښه شي. خو    ۵-۳وپرنجېږي او بې له درملنې په  

عضلاتو او بندونو درد،   ،درجې(، سردرد، د ستوني درد، ټوخي، پرنجېدل، د ملا۴۱-۳۸شي، چې له لوړې تبې )
   لرزه او كله كله اسهال او استفراغ سره مله وي.

 

( په بڼه پیل شي. په دې حالت كې به  primary viral pneumoniaدا هم كېداى شي چې ناروغي د سینه بغل )
)په    dyspnea)ژر ژر ساه اخیستنه( او  tachypnea   ناروغ له تېزې تبې سره د سینې درد او تنفسي ستونزې لكه

   )د شونډو او پوزې شینوالى( هم ولري. cyanosisمشكل سره ساه اخیستنه( ولري او ممكن 
خو په یو شمېر كمو واقعاتو كې د مړینې   ؛ دوام كوي. په اكثرو واقعاتو كې ناروغان رغېږي  ۵-۳ناروغي معمولاً  

څخه    ،اخته كسانو  ۷۰۰   په هیواد كې له    (۱۳۸۸د لړم دولسمه  )  سبب ګرځي. ))د عامې روغتیا د شمېرنو له مخې
  ((دوه تنه مړه شوي دي

 

او هغو كسانو     شدیده ناروغي، چې ممكن وژونكې وي، معمولاً په امېدوارو ښځو، تر پېنځو كالو كم عمرو ماشومانو
وګړي هغه  همدارنګه  كېږي.  لیدل  زیات  وي  اوښتي  كالو  شپیتو  پېنځه  تر  چې  ناروغۍ   ،كې،  تنفسي  مزمنې  چې 

(asthma, COPD توبركلوز، د زړه، پښتورګو او د حركي اعصابو ناروغۍ، چاغي او یا سوتغذي لري ،)،    په
   شدیده ناروغي اخته كېږي او د مړینې واقعات پكې زیات وي.

 

كه چېرې ناروغي سپكه وي، ممكن ډېر څه پیدا نه كړو. د ناروغ رنګ ممكن سور او پوستكى    ،په فزیكي معاینه كې
یې تود او وچ وي یا ممكن خوله ولري. د مریض په ستوني كې ممكن څه ونه ګورو. د سینې په معاینه كې كه څه  

  اورېدل كېږي؛ خو اكثراً داسې نه وي. raleاو یو نیم  wheez ,rhonchyهم كله كله 
 

منتشر   سیانوز،  نو  وي؛  مله  سره  اختلاط  له  بغل  سینه  د  ناروغي  چېرې  د  rales    ،hyperpneaكه  او 
consolidation .نښې نښانې پكې لیدلاى شو  

 

  تشخيص
 

نارمل وي؛ خو كه تر یا  كم  وینې سپین كریوات  د  پر  ؛  زیات وي15000   په لابراتواري معایناتو كې ممكن  نو 
   باكتریایي سینه بغل دلالت كوي.

 

  خیال معلومېږي. consolidationاكسرې معمولاً نارمله وي؛ خو كه سینه بغل رامنځته شوى وي، په سږو كې د 
  په واسطه د انتي بادیو په تعینولو باندې كېږي. PCRتشخیص اساساً د تنفسي افرازاتو په كلچر او د  H1N1د 
 

  درملنه
 

  خامخا ګوښى شي. مریض ته د وایرس ضد دغه دواګانې د پېنځو ورځو لپاره وركولاى شو:ناروغ باید 
Oseltamivi  :چې په بازار كې تجارتي نوم یې  ،په افغانستان كې یوازې همدغه دوا پیدا كېږي   Tami flu     دى. د

سهار او ماښام د خولې له لارې وركول كېږي. د ماشومانو لپاره د دوا اندازه د هغوى د وزن په    75mgلویانو لپاره  
   .تناسب ټاكل كېږي

 

mailto:maqalat@afghan-german.de


  

 

 4تر 3 له : د پاڼو شمیره

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 لیکنیزې بڼې پازوالي د لیکوال په غاړه ده ، هیله من یو خپله لیکنه له رالیږلو مخکې په ځیر و لولـئ: دلیکنې د یادونه

 

په افغانستان كې د دې دوا شربت لږ موندل كېږي؛ نو كه چېرې شربت یې نه شي پیدا، بیا كولاى شو له كپسول څخه  
  په دې ډول شربت جوړ كړو.

 

  د ماشوم د وزن په حساب د شربت مقدار د دې جدول په مرسته تعینوو.
  

محلل    د ماشوم وزن د 
  مقدار

كپسولونو  د 
  تعداد

شربت  د 
  حجم

  د دوا دوز )مقدار(

15kg 29  یا كمml  6 30  دانېml  2ml    او سهار 
  ماښام

 16kg  تر
23kg  

38.5ml  8 40  دانېml  3ml    او سهار 
  ماښام

24kg    تر
40kg  

48ml  10 50  دانېml  4ml    او سهار 
  ماښام

41kg    تر
  زیات

57ml  12 60  دانېml  5ml    او سهار 
  ماښام

  
  .وي  15mg  oseltamivir نوټ: د دې شربت په هر ملي لیټر كې به

   دى.  15kgد بېلګې په توګه: د ماشوم وزن  
29ml   .1        لكه د امو یا الوبالو شربت او یا هغه اېشېدلې اوبه، چې شات ورسره ګډ شوى وي،   ،خوږ شربت

    .پیمانه كړئ
دانې په اوكلۍ كې واچوئ، ویې كوټئ چې     راواخلئ، پوښ یې خلاص كړئ، د كپسول د منځ  شپږ دانې كپسول   2.    

  .ښه میده شي
شربت یا اوبه( درېیمه برخه په اوكلۍ كې واچوئ، د كپسول له میده كړي پوډر سره یې  )  د پیمانه كړي محلل   3.   

  ګډ كړئ، د یوه قیف په مرسته یې په بوتل كې واچوئ.
د هغې لاستى4 او  اوكلۍ  باندې  نیمایي  په  پاتې برخې  د  پیمانه كړي محلل  د  یې     ،.  بوتل كې  په  او  مینځئ  پرې 

   واچوئ.
   كنګاله كړئ او په بوتل كې یې واچوئ.. د پیمانه كړي شربت په وروستۍ نیمایي هم اوكلۍ 5
  . د بوتل سر كلك كړئ. ښه یې وښوروئ. پر یوه كاغذ د شربت د جوړولو نېټه ولیكئ او پر بوتل سرېښ یې كړئ.6

  2mlسهار،    2mlله تیار شوي شربت څخه    د كپسولو پوډر(ml 1 محلل +  29ml)شربت لرئ   30mlاوس تاسې  
  دغه شربت د پینځو ورځو لپاره بس دى.. ماښام ماشوم ته وركړئ

  )یو ملي لیټر( دى.ml 1د پیمانې لپاره د پېچكارۍ بمبه )سرینج( مناسبه وسیله ده، چې هره درجه یې  
 

  په نورو ملكونو كې د وایرس ضد دغه نورې دواګانې هم پیدا كېږي؛ خو په افغانستان كې نشته:
Zanamivir 10: تر اوو كلونو پورته ماشومانو او لویانو لپارهmg .دوه وخته د انشاق له لارې   

Amantadine : 100تر لسو كالو پورته وګړو لپارهmg .په ورځ كې دوه وارې، د خولې له لارې  
Rimantadine : 100د لویانو لپارهmg  .په ورځ كې دوه وخته د خولې له لارې  

په درملنه كې باید مناسب انتي بیوتیك هم ځاى څنګه چې باكتریایي سینه بغل د ناروغۍ ډېر مهم اختلاط دى؛ نو  
ولري. همدارنګه عرضي درملنه )د تبې او درد ضد دواګانې( او تقویوي درملنه لكه مایعات، ویتامینونه او انرژي  

   لرونكي خواړه هم باید په پام كې ولرو.
   د ناروغ د تنفسي سیستم نظافت لكه په انتي سپتیك باندې د خولې او پوزې مینځل په درملنه كې مهم رول لري.

  كه ناروغ تنفسي ستونزه ولري، ممكن اكسیجن ته اړتیا پیدا شي.
 

 وقايه )مخنيوى( 
 

راوښودله، چې تر ټولو   ( د كنټرول تجربېSARSكال كې د مرغانو انفلونزا )  2003-2002عمومي اهتمامونه: په  
   موثره لاره د ناروغانو ګوښي كول دي.

 

جلا كوټو كې ایسار شي، له نورو سره ناسته پاسته ونه كړي، كه له كوره د باندې كار كوي، څو پورې  ناروغ باید په  
باید كار ته ولاړ نه شي. د ټوخېدو او پرنجېدلو پر وخت دې خولې ته دسمال ونیسي. كه   ،چې بیخي نه وي ښه شوى

بلغم لري، باید په یوه لوښي كې خپل بلغم راټول كړي، بیا یې وسوځوي او یا په انتي سپتیك موادو باندې یې تعقیم  

انتي سپتیكونه لكه كلور،   100- 75وایرس د سانتي ګراد په     H1N1كړي.   درجې حرارت باندې له منځه ځي. 
ایودین، الكول او صابون هم وایرس له منځه وړي. د ناروغ لوښي، كالي، د بړستنې، بالښت او توشكې پوښونه بایدپه  

  صابون یا پودر باندې پرې مینځل شي.
 

د ناروغۍ د شیوع پر وخت د خلكو راټولېدنه باید محدود شي. وړكتونونه، ښوونځي، پوهنتونونه باید رخصت شي. 
  له ودونو، فاتحې، ختمونو او داسې نورو محافلو څخه باید ډډه وشي.

 

خواوشا شیانو لاس وهي ژر دې خپل  څوك چې له ناروغ سره اړیكي لري، باید ماسك واغوندي، كه د ناروغ پر  
لاسونه د شلو ثانیو لپاره په صابون پرې مینځي، پر خپل مخ دې لاس تېر نه كړي، په ورځ كې دې دوه درې ځله  

   پرې مینځي. ،چې مالګه هم ولري ،خوله او پوزه په تړمو اوبو
 

  :chemoprophylaxisدوايي مخنيوى 
 

وایرس د اخته كېدو خطر ورته شته لكه د ناروغ د كورنۍ غړي، د ښوونځي شاګردان، د   H1N1هغه كسان چې په  
په واسطه وقایه شي. څنګه چې    zanamivirیا    oseltamivirسرحدي پولیسو كاركوونكي او روغتیاپالان باید د  

   دوى له ناروغ سره مخامخ كېږي، باید تر اوو ورځو پورې دغه دوا واخلي.
 

  واكسين:
 

ضد پخواني واكسينونه د اوسني والګي لپاره   H1N1څنګه چې د انفلوزا وايرسونه ژر ژر خپله بڼه بدلوي، نو د  
كال له اپريل مياشت څخه وروسته جوړ شوى وي، دغه وړتيا لري،    2009په درد نه لګېږي. هغه واكسين چې د  

انفلوزا له اخته كېدو څخه وژغوري. دا ډول واكسين به د روان عيسوي كال د نومبر   H1N1چې انسان پر نوي  
  په اخرو كې افغانستان ته راورسېږي.

 

  دغه كسان بايد واكسين شي:
 

  _ تر پېنځو كالو كم عمره ماشومان
  _ تر یېنځوسو كالو د پورته عمر كسان

  چې ممكن د ناروغۍ د شیوع پر وخت امیدواره شي. ،امېدوارې ښځې او هغه ښځې _ 
، د زړه او پښتورګو او یا د معافیتي سیستم COPD_ هغه كسان چې د تنفسي سیستم مزمنې ناروغۍ لكه استما او  

   ناروغۍ لري.
  اخته ناروغ لري.  H1N1چې په كور كې په  ،_ صحي كاركوونكي او هغه كسان

